
МЕКТЕПКЕ ДЕЙІН БАЛАЛАРДЫҢ САНДЫҚ ТҮСІНІК ЕРЕКШЕЛІКТЕРІНІҢ СИПАТТАМАСЫ

Бала өмірінің бесінші жылы естиярлық кезең деп аталады. Мұнда бала жылына 5-7 см өсіп, салмағы 1,5-2 кг артады. Естиярлар тобында баланың омыртқасы жақсы дамығанмен әлі нәзік, күш түсіретін жаттығулар берілмеуі керек. Бұлшық еттері біркелкі дамымайды. Қимыл аппаратының дамып жетілуі тұқымқуалаушылық пен сыртқы факторларға (тамақ, тұрмыс жағдайы, қозғалыс белсенділігі, т.б.) байланысты. Баланың көру, есту мүшелерін күту өте қажет, әйтпесе көздің қарашығы, қысымы, бұлшық еттері өзгеріске ұшырап алыстан немесе жақыннан көре алмау сияқты ақаулар пайда болады. Бұл кезде балаға шуда қатты әсер етеді. Орталың жүйке және баланың физиологиялық психологиялық жағынан жұмыс істеуін басқарады. Бала жүйкесінің қозуы мен тежелуі үлкен адамдардікі сияқты негізгі үш қасиетімен - күшпен, өзін-өзі ұстауымен, қозғалғыштығымен сипатталады [1]. Ойлау мен сөйлеуді қатар алып жүреді. Үлкендердің айтқанын қисынсыз қабылдайды. Олардың негізгі іс-әрекет түрлерін және жүйкені дамыту өзара байланысты. Қабылдау, қиял, ес, зейінін дамыту ойын, еңбек, оқу ісінде жүзеге асады. Ойын бала психикасында сапалық өзгерістер тудырады, олар мазмұнды ойындардың негізі адамдар арасындағы қарым-қатынастар, қоғамдық өмірмен, қызметімен (үлкендердің) танысады, қарым-қатынас ережелерін орындауға үйренеді. Баланың уақытпен (бүгін, ертең, кешке, қазір) танысуы үлкендер көрсеткен өлшеммен басталады. Ал жыл мезгілі туралы ұғымды табиғаттың маусымдық құбылыстарымен таныса отырып меңгереді. Ойлауы бейнелі сипатта болады. Ойлауды дамытуды (талдау, жинақтау, салыстыру, толықтыру, түрлендіру) баланың жалпы әрекетінен, тәрбиесінен, өмір жағдайынан бөліп қарауға болмайды. Бұл жаста бала ана тілін игеруге бейімділігі жетіліп, барлық дыбыстарды дұрыс айтады, лексиканың түрлі формаларын пайдалана алады. Сөйлеу тілінде жайылма және құрмалас сөйлемдер көрініс табады. Байланыстыра сөйлеудің элементтері қалыптаса бастайды. Естиярлардың әңгімесі 24-25 сөзден турады. Ойын кезінде 30 мин. ішінде 180-210 сөзге дейін артады. Баланың өз әрекетін сөзбен бекіту іскерлігі мен тілегі күшейеді. Жоғарыда аталған даму ерекшеліктеріне байланысты жағдайлар жасау, күту, үйрету, тәрбиелеу, оқыту, еңбекке баулу тәртібі бағдарламада анық, толық берілген [2].

Мамандардың педагогикалық және психологиялық  зерттеулері мен үйде, балабақшада және мектептегі бақылаулары көрсеткендей мектепке дейінгі және кіші мектеп жасындағы балаларда натуралды сан түсінігінің қалыптасуы заттар жиынтығы негізінде жүреді: таяқшалар, геометриялық пішіндер, тұрмыс заттар, ойын ( екі қуыршақ).  Мектепке дейін балалар саны мен сандық қатынастар жайлы түрлі көздерден білім алады, оның ішінде үлкендер сөзі мен әрекеті ерекше орын алып, оны балалар белсенді қайталайды.

Баланы әртүрлі өлшем, форма, түстері, әртүрлі сандағы  заттар қоршайды. Үлкендердің көмегімен бала оларды атауды ажыратады, қолдануды үйренеді. Бала дамуына сай оның  қоршаған ортамен басқа қатынас формалары пайда болып, жаңа  түсініктер қалыптасады [2].

Ерте балалық шақта алғашқы қарапайым сандарды  тану  жүреді, яғни дүниені  танудың қажетті  алғашқы баспалдағы. Бала өмірінің 1-ші күнінен бастап, заттар, құбылыстар әлеміне тап болады, тек заттар саны ғана емес,  дыбыс, қозғалыс сандарын қабылдайды. Үлкендер бұл жерлерді жүйелеуге көмектеседі, жеке заттар мен заттар топтарымен түрлі әрекеттер жасауға үйретеді.

А.М.Леушинаның зерттеуі көрсеткендей, балаларды  бірінші санға емес, салыстыруға, сандық қатынас жайлы түсінік қалыптастыруға ықпал ету керек, одан кейін сандарды пайдалана отырып, санауға үйретуі керек [2].

Алдын ала сан мен санауға үйрету сан туралы ұйымға формальды  сипатқа ие болады. Баланы қоршаған шындық дискрепті және дискрепті емес көпшілік болып көрінеді оның біріншісі санаумен, екіншісі өлшеумен анықталады. Соған сай сан санатында екі негізгі ұғым ерекшеленеді:  «Сан» және «көлем», яғни оның мәні олардың тұтастығын құрайды.

Сан - объектілер дискретті тұтастығы күшінің анықталуы нәтижесі болып табылады. Өлшем – үздіксіз сан өлшемінің нәтижесі болып табылады, оның мәні санға ие болады.

Мектеп математикасында санның екі ұғымы бар: «сандық» және  «реттік».

Сан категориясы – адам ойлауының абстрактылы категориясы.

Сан, сандық қатынасты тану негізінен көрнекі-бейнелі формада, танылушы объектілер заттық қызметі үрдісінде жүзеге асырылады.

Бала ойын мен басқа әрекетте нақты заттардың санымен ұшырасады (мысалы, түрлі ойыншықтар) ол топтан жеке заттарды таңдап алады.

(Қораптан 1 қарындаш алады), топтастырады  (кубоктарды жәшікке салады) заттар тобынан бір бөлігін  алады. (барлық кірпіш материалдарынан кірпіштерді алады.)

Заттармен ойнай отырып, сандарды салыстырып,  оны жариялайды: «Міне, менде қанша!», «Менде көп!». Көп заттарды, дыбыс, қозғалыс, олардың сандық сипаттауын үлкендердің көмегімен анықтап, сан ұғымын қалыптастыруға негіз қабылдайды.

Сандардың натуралды бағаны белгілі бір заңдылықпен сипатталады: 

Түрлі өлшемдерді сандық сипаттауға қажеттілік болғанда, сан ұғымы туындайды. Бұл түсініктің дамуы санау, өлшеу, бөлу тәрізді операцияларды практикалық игеру барысында жүреді.

Сан түсінігінің дамуы басқа математикалық түсініктермен  («көлем, «арифметикалық әрекеттер»! диалектикалық байланыста жүреді. Тұтастық туралы түсінік есту, қозғалыс, көру тәрізді қабылдау негізінде қалыптасады. Балалар үлкендерден сандарды қайталап, сонан соң санауды үйренеді. Алғашқы кезде бала көпті, жалғыз заттан тез қабылдайды, бірдей заттардың көп көлемін тез байқайды. 1 ж. 10 айдағы қыз бала алдында 10 сумка, жанында 1 баранка тұр. Ол көп сумканы байқап, жалғыз баранкаға көз тоқтатпайды.

Бала жалғыз затты заттар тобынан ерте айыра бастайды. Бірақ ол сан туралы білім бар дегенді білдірмейді, себебі ол 2 затты да, 22 затты да топқа біріктіріп заттардың көпше түрін бірдей сипаттайды. Белгісіз көпше түрі жайлы әңгіме болып тұр, тек саны ғана сандық ерекшелігін білдіріп тұр.

Ерте жастағы балалар сан есімдерді пайдаланады, бірақ ол олар санды түсінеді дегенді білдірмейді. Көпше түрдегі, зат есімдерден басқа, бала көп, аз деген сөздерді пайдаланады, яғни ол заттардың сандық жағына мән беретіндігін көрсетеді. Оларды санау үшін, бір сандық топқа біріктіру үшін балаларды ол заттар болу керек, олардың атын, не үшін керектігін білуі керек, оның қасиеттерімен таныс болу керек.

Бала санауды үйренуден бұрын, оларды топтастырып, заттардың топтарын бөле білуі керек, анализ және синтез операциясы. Мысалы қуыршақтармен жаттығулар жүргізу. Оларды біріктіру, арасынан кішкентайларын, алу т.б. Егер балалар ондай анализ жасай алса, оларды салыстыруға үйретуге болады: қай қуыршақтар көп- кішкентайы ма, үлкені ме, қайсысы аз немесе тең бе? Жауап үшін сан есімдердің көмегімен санау қажет емес. Сан ұғымын қалыптастыру үшін, ерте жаста көріп, естіп, салыстырып, дыбыс, қозғалысты салыстыра алу  керек. Көп     түсінік  болғанда, кейін кез-келген салыстыратын заттар тобының жалпы қасиетін байқай алады.

Санды қабылдаудың ерекшелігін ескере отырып, балаларды санау қызметіне үйрету керек. Қажеттілік туындағанда сандар көмегімен санау. Бұл кезеңде бала соңғы санды жинау мәнін меңгереді. Сан көмегімен санауды үйретуге де болады.

Санды түсіну үшін көпті салыстыра білу керек. Санауды үйретпестен бұрын, көптің өзі де әртүрлі болатынын түсінуі керек. Олардың әртүрлілігін анықтау үшін, элементтердің санын білу керек, яғни санау керек балаларға санау операциясының мәні анық түсінікті болған жағдайда, нақты санмен атау қажеттілігі туындайды. Салыстыру нәтижелерін түсіну, әрекеттерді саналы атқару балаларда қарапайым математикалық ойлауды дамытады.

Сан туралы түсінікті қалыптастырғанда сөздің маңызы зор. Бала ерте жас кезінен дұрыс тілдік және түсініктерді меңгеруі керек. Математика сабағында сөздік қормен жұмыс істеуді жоспарлаған жөн. Екі жастың аяғы мен үш жастың басында балалар өздері көп заттарды біріктіре жинауға деген талпыныс пайда болады. Олар заттарды бір орыннан екінші орынға ауыстырғанды, барлық ойыншықтарды қорабқа жинап, төккенді ұнатады. Ойыншықтардың шашылғанын қуана тамашалайды. Көп мөлшердегі қуыршаққа, шарларға қуанады. Екі жастың аяғында  «қанша» және «сана деген сөздерге селқос қарамайды. «Қанша» деген сұраққа ойланып, кейбіреулері жеке сандарды үлкендерден қайталап айта бастайды. Балалардың ондай әрекеті сұралған сұраққа байланысты ойдың туындағанын байқатады.,Үш жасқа қарай зат есімдерді жекеше және көпше түрде, сын есім, етістіктерді дұрыс қолданады. Екі жастың аяғында көп сөзін қолдана бастайды, ал үш жастағы балалар  «көп», «бір», «аз» түсініктерін айыра алады.

Үш жастағы балалар әртүрлі жағдайда 5 затқа дейін көп, аз, бір сөздерін дұрыс түсініп, қолданады.

Білімін өз тәжірибесінде дұрыс қолдану бала ақыл-ойы дамуы деңгейінің көрсеткіші болып табылады.

Сандық түсініктердің қалыптасуында дамудың диалектикалық заңдылықтар сипат алады. Екі жасқа дейін әртүрлі зат, дыбыс, қозғалыс, әрекет сандарын қабылдау тәжірибесі жинақталады. Сонан соң топтарды анықтау қабілеті қалыптасады. Бұл кезеңде көп сөзін меңгереді. Үлкен және кіші топтарды анықтау үшін бірдей көлемдегі заттар пайдаланылады. Бірдей емес заттарды салыстыру балаларға қиынға түседі. Балалар бірінші заттар көлемін, санынан бұрын байқайды.  «Қандай матрешка көп?» деген сұраққа, «үлкендер» деп жауап береді. Үш жаста балалар жеке топтарды құра алады. «Аз» және «көп»» ұғымдарын меңгере бастайды. Егер балалар үш жастың басында екі топты салыстырғанда көп-аз деген сөздермен атаса, үш жастың аяғында екі  топтың теңсіздігін айыра алады.  «Қайсысы көп немесе аз?» деген сұрақтарға жауап береді. Айыру және меңгеруге 1 жас және 3, 2 және 4,5, 5 және 2, 5 және 3 заттардан тұратын топтар едәуір жеңіл келеді. Балаларды жүйелі үйреткенде заттарды өзара сәйкестендірумен қатар, дыбыстарды заттар мен сәйкестендіру қабілеті деп пайда болады. Балаларға алдында қанша ит, қонжық бар, сонша рет үстелді тарсылдату ұсынылады. Олар әр ойыншық алдында тарсылдатып, «қанша?» деген сұраққа «көп» немесе  «бір» деп жауап берді. Үш жасқа қарай заттар санын игеруде, едәуір саналы өзгерістер байқалады. Балалар тестімен жауап беруді үйренеді, қарапайым анализ, синтез жасайды. Олар санына қарай заттар, дыбыстарды ажыратумен қатар, әртүрлі  сандық топтарды  құра алады және көп, аз үстеулерін бір сөзін, «Міне қанша» сөз тіркесін қолданады. Әртүрлі заттармен балалардың әрекеті оның жалпы дамуына үлкен әсер етеді. Санауды үйрету барысында оң қолмен солдан оңға әрекет ету керектігіне назар аударылады. Бұл жаста оң, сол қол түсініктерін меңгеруі мүмкін, ол үлкендердің көп қадағалауын, балалардың көп жігерін қажет етеді.

Ерте жаста негізі қаланып, кейін бекітіледі. Себебі осы жаста оң және сол қолды белсенді меңгеру жүреді. Заттарды сол қолмен қоя отырып, оларды солдан оңға қарай орналастырады, ал оң қолмен қойса, оңнан солға қарай орналастырады. Бұндай қозғалыс стереотипі үш жасқа қарай қалыптасады, оған мән бермесе, ұзақ сақталады. Кейде ол кіші мектеп жасында да сақталады, нәтижесінде әріп, сан жазғанда қателіктер туындайды.

